
различных соотношениях позволило понизить температуру застывания  с-12 до -22 оС и с -15 до -25 
оС. 

The article studies the depressant activity of additives based on N-morpholine-3-chloro-isopropylacrylate 

with methacrylic acid and developed a technology for producing diesel fuel based on them. At the same time, 

the use of a copolymer additive using them at various ratios made it possible to lower the pour point from -

12 to -22 °C and from -15 to -25 °C. 

 
Ж.Э. Саидов (PhD) Старший преподаватель Ташкентского государственного технического университета 

 

 

UO‘K 669. 

“OLMALIQ KMK” AJ BALANSDAN TASHQARI OKSIDLANGAN ARALASH RUDALARINI 

FLOTATSIYALASH IMKONI HAQIDA 

 

A.A. Saidaхmedov, A.N. Shodiyev 

 

Kirish. Mineral-xom ashyo bazasining 

kamayishi muammosi, karerlar va konlar 

holatining yomonlashishi, atrof-muhitni muhofaza 

qilish talablarining kuchayishi foydali 

qazilmalarni qidirish va qazib olishga yangi 

talablarni qo'ymoqda. Dunyoda mis qazib olishda 

texnologiyani takomillashtirish va 

gidrometallurgiya jarayonlari ulushini oshirish 

tendentsiyasi kuzatildi. Jarayonlarning mohiyati 

shundan iboratki, erituvchi bilan mis rudasini 

qayta ishlanadi, so'ngra eritmadan metallni 

cho'ktirib ajratib olinadi. Oʻzbekistonda mis 

metallurgiyasini rivojlantirish uchun “Olmaliq 

KMK” AJ Qalmoqqir konlarining oksidlangan 

mis rudalari istiqbolli xomashyo boʻlishi mumkin 

[1, 3]. 

Oksidlangan rudalarni qayta ishlash 

muammosi “Olmaliq KMK” aksiyadorlik jamiyati 

uchun dolzarb muammolardan biri bo‘lib, 2003 

yil holatiga ko‘ra, 1961-1970 yillarda saqlangan 

qariyb 46 million tonna oksidlangan mis rudasi 

qazib olingan bo‘lib, ushbu tarkibidagi mis 

miqdori 0,455%, shu jumladan 10,4 million tonna 

balans - 0,827% mis bo'lgan rudalar 9 ta omborga 

yig‘ilgan. Oksidlangan rudalarda 50% dan 100% 

gacha misga nisbatan oksidlangan shaklda bo‘lib, 

oksidlangan mineral shakllar tarkibining tabiati va 

ularning flotatsiyalanish qobiliyatiga ko'ra, ular 

murakkab bo‘lmagan va murakkab tarkibli 

rudalarga bo'linadi. Murakkab bo‘lmagan 

rudalarda mis saqlovchi minerallar ko'pincha 

oddiy, oson flotatsiyalanuvchi birikmalar 

ko‘rinishida uchraydi, ular kamayish tartibida: 

malaxit, azurit, broshantit, kuprit, tenorit, tug‘ma 

mis, oltin va oz miqdorda sulfidlar - xalkozin, 

xalkopiritni o'z ichiga oladi. [1-3]. 

Oksidlangan mis rudalarini flotatsion qayta 

ishlash jarayonida misni ajralishining past 

ko'rsatkichlari olindi, bu mis rudasining murakkab 

moddiy tarkibi bilan bog'liq. Barcha mis 

konlarining yuqori gorizontlarida joylashgan 

oksidlangan va aralash mis rudalari sxema 

bo'yicha mis sulfidlarining oksidlanishi natijasida 

hosil bo'lgan ikkilamchi mis sulfidlari 

hisoblanadi: birlamchi sulfidlar (xalkopirit 

CuFeS2, bornit Cu5FeS4) → ikkilamchi sulfidlar 

(Cu2S, xalkozin, kovellin CuS) → limonit tug‘ma 

mis Cu, kuprit Cu2O, tenorit CuO, malaxit 

Cu2(OH)2CO3, azurit Cu3(OH)2(CO3)2, silikatlar 

va boshqa mis minerallari bilan aralashmasida [3]. 

Ma'lumki, oksidlangan mis rudalari, 

ayniqsa tarkibida xrizokolla bo‘lgan rudalar qiyin 

boyitiluvchi yoki o'ta qiyin boyitiluvchi rudalar 

toifasiga kiradi. 

Oksigidrilli yig‘uvchi reagentlar bilan 

oksidlangan mis minerallarini flotatsiya qilish 

(masalan, Katanga boyitish fabrikasida) tarkibida 

arzimas miqdorda karbonatlar va temir 

gidroksidlari bo'lgan kremniyli yoki gilli jinslar 

mavjud rudalarda qo'llaniladi. Bunday holda, 

faqat malaxit yaxshi ajraladi, kuprit yomonroq, 

xrizokolla va boshqa mis silikatlari juda yomon 

ajraladi. 

Qiyin boyitiladigan va oksidlangan mis 

rudalarini Mostovich usulida boyitish maqsadga 

muvofiqdir. Misning eritmaga ajralishi rudaning 

moddiy tarkibiga va rudali minerallarning 

donadorlik xususiyatiga qarab keng farq qiladi, 

odatda ajralish 85-98% ni tashkil qiladi. 

Oksidlangan mis rudalarini natriy sulfid 

yoki vodorod sulfidi bilan oksidlangan mis 

minerallarini dastlabki sulfidlashdan foydalangan 

holda flotatsiyalash usuli ayrim hollarda qoniqarli 

ko'rsatkichlarni ta'minlamaydi. 

Materiallar va tadqiqot usullari. Ishning 

maqsadi qayta ishlashning texnologik 

parametrlarini tanlash va “Olmaliq KMK” 

aksiyadorlik jamiyatining Qalmoqqir koni 

balansdan tashqari aralash rudalarni flotatsiya 

usuli yordamida boyitishning ratsional texnologik 

sxemasini yaratishdan iborat. 

“Olmaliq KMK” aksiyadorlik jamiyatida 

mavjud ma’lumotlarga ko‘ra oksidlangan rudalar 

A7, A8, 10 omborxonalarida saqlangan. Bu 

omborxonalaridagi rudalar tarkibida molibdenli 

mis-porfir tipidagi rudalar: № 10, A7 

omborxonalari aralash turgaga, A8 – omborxona 

balansdan tashqari mis rudalarining sulfidli 

turlariga mansubdir. [4]. 

A8 omborxona rudalari namunalarining 

kimyoviy tarkibi o'rganildi, tahlil natijalari 

o'rtacha 0,13% mis miqdorini ko'rsatdi. A8 

omborxona rudasining mineralogik tarkibini 

o‘rganish natijalari shuni ko‘rsatadiki, unda 50,7% 

SiO2 va 12,7% Al2O3 mavjud. A8 omborxona 

rudasi namunalarining moddiy tarkibi energiya 

dispersiv EDS spektroskopiyasida (EDS) ham 

o'rganildi (1-rasm).  

Tadqiq qilinqyotgan ob'ektlarning mumkin 

bo'lgan tarkibiy qismlarini aniqlash uchun har bir  

namunaning butun yuzasi bo'ylab namunalar 

olindi va tahlil qilindi. Fotosuratlardan mis 

zarralari o‘lchamini aniqladi, bu 30 mikron va u 

asosan sulfidlar bilan bog'langan. 

 

 
1-rasm. A8 Ombor rudasi namunalarini tahlil qilish 

natijalari 

 

O'rganilayotgan yuza asosan mis bilan 

tavsiflanadi, qo‘shimcha sifatida, cho'qqidagi 

temir minerallari oltingugurt bilan uchrashadi, bu 

esa o'z navbatida temir sulfidi minerallarini va 

yuqori cho'qqida 4,0·105 jadallikda sezilarli 

miqdorda kvartsni hosil qiladi. 

Barcha ob'ektlar uchun namunalarning 

umumiy kimyoviy tahlili o'tkazildi. Kimyoviy 

tahlil natijalari 1-jadvalda keltirilgan. 
 

1-jadval 

OKMK AJ omborlarining dastlabki namunalarining kimyoviy tarkibi 

Ombor 
Elementlar tarkibi, % 

Sum Ss SO3 hisob. Feum Fe 2+ Fe 3+ 
hisob. Cum Cоrg 

А8 3.1 2.2 2.3 4.7 3.2 1.5 0.79 <0.1 

А7 1,8 1,1 1,8 3,7 1,9 1,8 0,4 <0.1 

10 1,6 0,74 2,2 3,6 1,8 1,8 0,4 0.1 

Ombor 
Elementlar tarkibi, % 

СО2 hisob. As Sb Cu Pb Zn Mo 

А8 2.7 <0.09 <0.005 0.13 0.007 0.01 <0.005 

А7 1,3 <0.09 <0.005 0,11 0.018 0.038 <0.005 

10 1,1 <0.09 <0.005 0,13 0.006 0.016 <0.005 

 

Natijalar va ularning muhokamasi. 
Aralash va sulfidli balansdan tashqari rudalardan 

misni ajratib olish rejimini o‘rganish va aniqlash 

uchun flotatsion boyitish bo‘yicha ilmiy-tadqiqot 

ishlarini olib borish rejalashtirildi. Misni ajratib 

olish uchun flotatsiya bosqichida yig‘uvchi 

sifatida kaliy butil ksanogenat KBK, ko'pik hosil 

qiluvchi sifatida esa T-92 ishlatildi. Birinchidan, 

flotatsion boyitish barcha 3 ta omborlarning 

rudalarida amalga oshirildi. Barcha namunalarni 

flotatsion boyitish bo'yicha dastlabki tajribalar 

natijalari 2-jadvalda keltirilgan.
 

2-jadval 

Balansdan tashqari mis rudalarini flotatsion boyitish natijalari 

Nomi Og'irligi, gr Chiqish, % 
Miqdori, % Ajralish, % 

Cu Ss Cu Ss 

 A8 ombori namunalarni flotatsion boyitish natijalari 

Boyitma 144,00 14,40 0,95 16,64 76,14 93,33 

Chiqindi 856,00 85,60 0,05 0,20 23,86 6,67 

